
Etxerik gabeko pertsonen arretarako programa
SARRERA

Material honen helburua zera da: etxebakoen errealitatea hurbildu DBHko ikasleengana.

Gure inguruan makina bat pertsonek sufritzen dau era askotako ahultasuna, bakardadea, etxe eza… Gutariko edonor sentitu da noizbait mehatxatuta, baztertuta edo ta arriskuan.

Hausnarketa bat proposatu nahi dogu, erantzun eragileak eta parte  hartzea bultzatzeko asmoz.
Dokumento honek, “En busca de la felicidad” (EEBB, 2006) filmearen atal batzuk jorratzen ditu. Atalok aukeratzeko hiru irizpide hartu dira kontutan. Lehenengo eta behin, saio baten edo bitan, atzean izkutatuta egoten izan dan gaia lantzea. Bigarrenez, ikus-entzute materialak eta “mito bizien” presentziak gelako lana erreztu daikielako. Amaitzeko, hain zaila dan errealitate  honek jarrera baikor eta positiboa   eskatzen daualako.

HELBURUAK

Ume eta gazteen sensibilitatea biztu, errealitatearen ezagutzan sakondu, solidaritza, gizartearekiko erantzunkizuna eta fededunen artean kristau hurbilketa sustatu eta bultzatu.
Etxebako pertsona bat egoera horretaraino eroaten daben arrazoiak anitzak dirala eta batzuetan daukaguzan ideaia/estereotipoetatik urrun dagozala ulertu.

Gure bizitzan aurkitu daikeguzan lan, sozial, afektibo aldetiko eta beste mota batzuetako oztopoetan sakondu.
Egoera honeek, muturretara eroanda, etxeko, famili giro barik gelditzeko arriskua  sortarazi ahal deuskuelaz jabetu.

Famili taldearen partaide izatea eta sozial hartuemonak eukitea baloratu.

METODOLOGIA

DVDak pelikularen lau sekuentzi eta Pedro Guerraren  abesti bi daukaz (Debajo del puente del río eta  Pasa), lan materialerako lagungarriak  diralarik.
Lan material hau, ariketak, pelikularen fitxa tekniko bat eta zazpi sekuentzi/alkarrizketa dagokiezan  galderaz osotuta dago.

Sekuentziak eta abestiak bakarka zein taldeka landu daitekez.


Fitxa teknikoa:

Zuzendaritza: Gabrielle Muccino.

Argazkia: Phedon Papamichael

Musika: Andrea Guerra

Gidoia: Steven Conrad

Interpretazioa: Hill Smith (Chris Gardner), Thandie Newton(Linda), Jadesn Christopher Syre Smith (Christopher).

Iraupena: 113´
1-ZINEFORUMA
“En busca de la felicidad” (EEBB, 2006)

“Ez itzi  inori ezin dozula egin esaten (…). Amets bat badaukazu, babestu behar dozu”.

Istorioa
Chris Gardner saltzaile azkarra da baina bere lana ez dator bat berak daukazan beharrizanekin. Gardnerrek daukazan diru arazoen ondorioz San Franciscon daukan pisutik bota egiten dabe bere bost urteko semeagaz. Ez dauka nora joan. Egoera latz honetan, bere emazteak ere aldendu eta itzi egiten dau.

Gardnerrek burtsa munduan praktikak egitea lortzen dau. Protagonista biak hainbat zailtasunen  aurrean   aurkitzen dira, bizitza hobe baten bila dabiltzan bitartean..

	SEKUENTZIAK-ALKARRIZKETAK
	GALDERAK

	Zorrak (logela margozten…atxilotu egiten dabe) 36´46´´-39´23´´
	Chrisen  egoera deskribatu: bere keinuak, orman margoztutakoa.

Zelakoa da Lindagaz  daukan hartuemona? Zergaitik eztabaidatzen dabe telefonoz?



	Linda  badoa

Lindak:Nueva Yorkera noa, Chris.

Chrisek:Chrsistopher berton geldituko da.

Lk:Bere ama naz, argi dago. Bere amagaz egon beharko litzateke. Eroan beharko neuke, ez?

Ck: Ezin izango dozu zaindu.

Lk: Zelan konponduko zara aurrera urteteko?

Ck:Praktika programa baterako  alkarrizketa bat egin dot Dean Wittersen eta harrtu egin nabe.

Lk: Saltzaile izatetik ikasle izatera, atzera pausoa, ez?

Ck: eEz, ez da holan.
46´18´´-49´28´´ 


	Zure ustez, zergaitik sortzen da apurketa? Zer leporatzen Deusto Lindak Chrisi? Errudunen bat egon ezkero, nor izango litzateke? Zertarako edo nogaitik borrokatzen dau Chrisek? Zer gertatzen da  bere semea dan  Christopherregaz?.



	Amets bat badaukazu…
Ck: Ez itxi inori  ezin dozula egin esaten, ez eta neuri ere ez(…). Amets bat badaukazu, babestu egin behar dozu. Zeozer egiteko gai ez diranak, zeuk ere ezin dozula esango deutsue. Zeozer nahi badozu, zoaz bila.

51´50´´-53´31´´
	Non dagoz jolasten? Deskribatu eizu lekua ( kantxa, uria,…harresia). Zergaitik hasarratzen da  Christopher? Zelakoa da aita eta semearen arteko alkarrizketa? Zer ipintzen dau baloia  gordetzeko plastikozko poltsan?



	Dinosaurioaren koba

Gk: (…)  1:21´10´´-1:24´50´´
	Zertan datza fikzioa, batak eta besteak asmatzen daben ipuina? Ze funtsio dauka? Deskribatu eizuz komunean gordetako Chrisen sentimenduak.



	Maldatik  irristatu
Narratzaileak: Nire lana arin amaitzen ikasi neban, 5ak baino arinago Glideko (aterpea) hilaran egoteko.

1:30´08´´-1:32´41´´
	Zein da  narratzailearen funtsioa Chrisen ihardunaldi mugitua deskribatzerakoan?

Semeagaz, autobusean…egiten dauazan keinuak eta erabiltzen dauazan berbak bortitzak dira?

Amerika kapitaina, dinosaurioa, baloia…zelakoa da Christopherren bizitza?



	Dana nire semeagaitik
Chk: Amak  nire erruz alde egin eban?

Ck: Ez eizu holakorik pentsatu. Bera bere erruz joan zan eta zuk ez zenduan zerikusirik euki, ados?

Chk: Ederto. Aita ona zara.

1:34´50´´-1:40´05´´
	Zelakoa da azterketaren giroa? Lehiakorra da? (igogailuaren eszena).

Zer gertatzen da Chrisen karteran eta pizzerian? Konparatu eizuz hiru eremuak: lana, aterpea, metroa.

Christopherren ama ez dago. Zergaitik sentitzen da bera errudun? Zeren bildur da?

Zer esan  eta egiten dau bere aitak beragaitik?( 0dola…)



	Zoriontasuna 1:42´18´´-1:46´48´´
	Deskribatu eizu “brokers”ekin daukan alkarrizketa. Zer baloratzen dabe Chrisengan?Zergaitik egiten dau negar? Deskribatu eizu azken eszena




Sekuentzi bateri buruz lan egiteko ( “puntu” ikurra)

Pelíkula honen bidez, “etxebakotasun” gaia landu daiteke, Caritasen kanpainaren helbururik garrantzitsuena azpimarratuz, izan/etxea euki   (etxebizitza).
Baina badagoz beste gai batzuk.

Motibazioa eta oztopoen gainditzea, aita eta semearen arteko hartuemona, lan egoera, bakardadea, aterpetxeetako eta kalean bizi diranen “azpimundua” (oinarrizko konpetentziak 5-7-8)
2-ESPERIENTZIA, HAUSNARKETA ETA EKINTZARAKO ARIKETAK

Jauskera, sinhogarismoaren prozesoa.
Pelikulan ikusi dogunez, danok gara zaurkorrak. Batzuetan, Chrisen kasuan gertatu zan moduan, atzeraldi ekonomikoak, bikotearen arazoak, edozein ustekabek, larrialdik krisialdi batera eta bazterketa sozialera eroan ahal gaitue. Honez gainera, gizarte eta familiaren laguntzarik ez badago, gizarte bazterketa hutsean jausi gaitekez. Etxebako gehienek  halako zartadaren bat jasan dabe, kalea euren egoitza biurtu  dalarik.
Behatu eizu hurrengo grafikoa.

Identifikatu eizuz protagonistak jasatzen dauazan zartadak eta “maldatik irristatzea”.

Bat datoz?  Badago desbardintasunik bertoko egoeragaz?
Ze egoitza alternatibo erabiltzen dabez Chrisek eta bere seme Christopherrek  euren etxetik bota egiten dabezenean?

Pertsona izatea

Irakurri eizu hurrengo testoa eta behatu “pertsona” hitzaren  dimentsio batzuk.

“ Bizirik irauntzeko, lan egiteko, alkar banatzeko aukerak daukadazanean.

Babestuta nagoanean.

Maitatua eta lagunduta banaz.

Ulertuta, entzunda……
Nire inguruan parte hartzen badot.

Sortu, eraiki….amets egin daikedalako.

Non barre egin, gozatu, jolastu badaukat…

Nazanean, nire burua ezagutu  eta maite egiten dot, partaide naz…

Aukeratu, kronprometitu, garatu, erabagi ahal badot….”

Campaña Sin Techo 2009-Oinarrizko dokumentua. Sonia Olea Ferreras (erredak. Koord.). “Bere historia  gurearen atala da. Danok gara garrantzitsuak.”

Berreskuratu eizuz zure ustez garrantzitsuenak diran elementuak.

Komentatu eizuez zuen iritziak eta pertsona betearen definizio bat  osotu.
Rap, marrazki, mimo, antzezlan……baten bidez adierazi daikezue.


Biziraupen                              babesa                            afektu

Beroa                          barre egin                    ulerkortasuna                    identitatea

Askatasuna              lana                               dibertsio

Parte hartzea               entzutea                sormena                         heziketa

Alkarbanatu                      proiektuak                      barrukotasuna

Zertan oinarritzen da Chris,  tente, tinko mantentzeko eta semea aurrera ataratzeko?

Berarentzat, zer da garrantzitsua? Eta zuretzat eta zure ingurukoentzat?

Musika, iragarkiak, logoak…

Pelikulan zehar, zehatzak diran alkarrizketa eta egoeretatik at, badago hainbat mezu subliminal, iragarki, pintaketa, abesti eta abarren bidez agertzen diranak.:
Aterpea The Glide deitzen da (aldapa), San Franciscoko kaleak aldapatsuak dira, eszena asko aldapan garatzen dira…. Erreza da Chrisen bizitza? Zergaitik agertzen dira hainbat aldapa pelikulan? Zeren ikurra da? ( Artzainaren sermoiak  eta aterpeko abesbatzak abesten dauan abestiak oztopoak gainditu eta mendi tontorretara igotzeari buruz berba egiten dabe).
Christopherrek bere baloia gordetzen dauan poltsan hauxe dago idatzita: “Thank you, have a nice day” (“Eskerrik asko, egun on baten…” Zer adierazten da eszena horretan?

Zer da hobe, ingurukoei gauza atseginak esatea ala euren kontra ibiltzea?
Zergaitik Capitan America gizonkila eta saskibaloia?   Badaukie zerikusirik gainditzeagaz, amets egiteagaz, norbera salbatzeagaz?
Pelikularen amaieran entzuten dan abestietariko bat,  70 hamarkadan oso ospetsuak izan ziran  Simon&Garfunkel abeslariena da, Bridge over troubled water. Entzun eizu arretaz Youtuben, http://www.youtube.com/watch?v=sbFEnolTIWE. Aurkitu eizu letra , itzuli eizu eta murgildu zaitez bere esanahian.
Aztertu eizu bigarren estrofa arreta bereziaz. Inoiz sentitu zara holan eta euki   dozu bateren bat zure ondoan laguntza eskeintzeko, “ur uherren gaineko zubia moduan”?
DVDn agertzen diran Pedro Guerraren abestiak entzun eizuz( Debajo del puente eta Pasa). Aukeratu eizu bertan  etxebakoen egoera definitzen dauan ezaugarri bat eta egoera horretatik urtetzeko laguntza arrastoren bat. Aukera izanez gero Gariren “Londresko Pizzerian” abestia landu be.
Egunkariagaz lanean
Egunkaria dogu errealitatea ezagutzeko behatoki on bat.

Idatzitako prentsak eguneroko arazoak eta jendearen ardurak batzen dauz.

Zuen inguruan honako hitzak eta entzungo zenduzan: krisia, atzeraldi ekonomikoa, inflazioa, desazelerazio azeleratua, Euriborren igoera….

Azaldu eizue, labur bilduz, gure egoera eta Europakoa. Zure ustez, egoera honek badauka eraginik etxebizitzaren prezioan eta erosketan, batez ere baliabide ekonomiko  eskasak daukienentzat? Zelan? (Espainiako Bankuak emondako datua: 2007an, Espainiako  familiek errentaren % 46, 3a erabiltzen eben etxea ordaintzeko).

Internet bidez etxebakoei buruzko barrien bilaketa eizu. Azpimarratu eizu atenzioa deitzen deutsuna. Zergaitik?

